
IL-KARTA TAL-BEATITUDNIJIET

Li kieku jkollok toqghod bilgieghda int u r-ragel, jew int u l-mara, madwar mejda, u jkollkom
bic¢ca karta quddiemkom u tghidu: “Ejjew niktbu flimkien kif nixtiquh li jkun it-tifel taghna
biex jaghmel success. X’nixtiequ li jkollu biex ikun kuntent?”. Min hu wahdu jista’
jaghmilha ghalih innifsu jew ghan-neputijiet. B’liema konkluzjonijiet nohorgu? Ma nafx,
imma nahseb l-ewwel haga li tigi hija li jkun b’sahhtu, u li jkollu xoghol tajjeb u li jrendi 1-
flus, li jaghmel success fil-hajja, li jkun popolari, u li ma jkollux inkwiet fil-hajja, ma jkollux
problemi, ma jkollux diffikultajiet, ikollu dejjem il-paci fil-qalb tieghu... u nistghu nibgghu
sejrin bil-lista.

Imma tghid din il-lista li ahna geghdin naghmlu se taghmilna kuntenti jew le? Ghax ilna
hajjitna kollha nippruvawha din. Ilna hajjitna nistinkaw biex uliedna jew ahna nilhqu dan.
Imma ahna tassew kuntenti? Jew gisu l-kuntentizza dejjem ghadha trid tigi? Qisu xi haga li
dejjem irrid nigri warajha? Kultant nisthajjilha dik il-karrotta ta’ quddiem il-hmar li jrid jigri
jew jimxi warajha, marbuta ma’ rasu u ma jistax jilhagha. Jista’ jkun li ahna dhalna f’din il-
girja u tant ahna storduti illi ma ndunajniex li geghdin f’girja li ma twassal imkien, u jaghtina
iktar li nigru biex nilhqu dak li nixtiequ nilhqu?

Ghalfejn ged naghmel din il-mistogsija dalghodu? Ghax Gesu jibda 1-Vangelu tal-lum bi
tmien “makarioi”. X’jigifieri 1-kelma makarioi? Jigifieri henjin, ikunu kuntenti, ixxurtjati,
ikunu ghamlu success. Din hi I-kelma Griega makarios — hena, paci tal-qalb, ferh, success.
Imma Gesli, wara din il-kelma “Henjin dawk li...”, nahseb illi ma tantx ikollu mil-lista li
nkunu nizzilna ahna. Min ghandu ragun, ahna jew hu? Jien nahseb li dalghodu l-isfida hi jekk
irridux almenu nippruvaw nohorgu ftit mill-girja tas-soltu taghna, illi donnha ma hi qed
twassalna imkien, u nghidu: “Ha nippruvaw ftit din ir-ricetta 1-gdida”. Interessanti, ghax
filwagqt illi dak li niktbu fuq il-karta jkun maghmul 1-iktar mill-verb ikolli — ikolli I-flus, ikolli
success, ikolli hbieb, ikolli sahha — il-verb li juza Gesu f’”dawn il-Beatitudnijiet li smajna llum
hu verb differenti. Hu 1-verb inkun, il-verb tkun. Mela rridu nibdlu bidla kbira fil-mohh
taghna, fil-mentalita taghna, biex nippruvaw inwettqu, inkunu jew nghixu dak li jixtieq minna
Gesu dalghodu.

Hafna drabi lill-qaddisin ahna nfittxuhom biex ikomplu jghinuna f’din il-karta li ahna nkunu
ktibna. “Ghinni biex ibni jsib xoghol li jixraqlu, ghinni biex ibni jikseb is-sahha, ghinni
biex...”. Imma tghid il-qaddisin ghalhekk biss geghdin? Jew geghdin ghal xi haga ohra?
Meta jkollok tifel jew tifla, u jkun kiber u zzewweg, u jkun ha l-istat tieghu, u jigi kwazi
kuljum jitolbok xi haga, inti tkun kuntent jew kuntenta li t-tifel baga’ marbut jew marbuta
mieghek; imma ma jigikx id-dubju li tghid: “Imma dan it-tifel allura jien ma ghallimtu
jaghmel xejn wahdu? Mhux kapaci biex jaghmel wahdu? Ghal kull haga ta’ xejn irid dejjem
jigi jfittixni?”. Ma tistagsix lilek innifsek u tghid: “Imma jista’ jkun li dan it-tifel darrejtu
wisq marbut mieghi? U meta mmut jien, x’ser jigri? Ma tghallimx ikun indipendenti?”. U kif
ikun indipendenti t-tifel tieghek? Meta jkun bhalek, meta jibda jixbah lilek, meta l-hiliet
tieghek jibda jhaddimhom hu wkoll, tibda thaddimhom hi wkoll. U dakinhar int tkun iktar
kuntenta u kuntent, ghax tghid li “dak it-tifel tieghi, dak li kelli nghallmu ghallimthulu u
kapaci jimxi fuq saqajh wahdu”.



Ejja ndawru din ix-xbieha fuq il-qaddisin. Il-qaddisin taghna meta jkunu l-aktar kuntenti?
Meta jkunu pronti hemmhekk, kif nixtequhom ahna, kif nistennewhom ahna, li ghal kull haga
ta’ xejn induru lejhom u nitolbuhom: “Aghmilli hekk, taghmillix hekk, halli ma jigrili xejn”?
Jew inkella meta ahna nibdew nimitawhom, meta ahna nsiru bhalhom? Meta dak li habbew
huma nibdew inhobbuh ahna wkoll? Jien nahseb li iktar jaghmel sens li ahna nimitawhom,
milli nibgghu hajjitna kollha tallaba, kwazi kwazi nistennew lil dawn iqumu sew filghodu
biex jikkuntentawna ghal kull talba li ahna naghmlulhom, u forsi jkun hazin ghalina u forsi
hazin ghalihom ukoll jekk it-talba taghna ma tigix mismugha.

Liema kienu l-karatteristi¢i li I-gqaddisin ghexu fil-hajja taghhom u li forsi ahna wkoll
nixtiequ jew ghandna nimitaw biex ahna wkoll ikollna din il-paci li ahna tant nixtiequ fil-
hajja taghna? Huma l-Beatitudnijiet. Ser nipprova nghid kelma zghira fuq kull wahda.

“Henjin il-fogra”. Imma tghid veru Gesli galha din? Kien jghix f’dinja Gesui? Henjin il-foqra
fl-ispirtu! Jew kien maqtugh mill-art? Le, Gesu kien jghix fid-dinja, u iktar minni u iktar
minnek. Inti taf li jien u int nitwieldu gherwiena, b’xejn. M’ghandna xejn! Mhux hekk
nitwieldu? U kif nitilqu minn hawn? B’xejn! Anzi, nitilqu minn hawn aghar milli nkunu
gejna. Ghaliex? Ghax anki I-gisem taghna jkun deterjorat, ikun spi¢¢a. Maz-zmien il-gisem
nibdew nitilfuh bi¢¢a bi¢ca: min jitlef ’1 hawn u min jitlef ’1 hemm. Imma bejn it-twelid u 1-
mewt, x’nghixu? L-illuzjoni li ahna ghandna xi haga, li ahna proprjetarji ta’ xi haga. Din
problema kbira, illuzjoni, utopija, holma. U kemm ma norqdux u ma niklux ghal xi haga li
minn ghalina hija taghna, meta fil-fatt mhijiex. Ahna twelidna Ghawdex: sibnieh gabel lil
Ghawdex u ser inhalluh warajna, serrhu raskom! Forsi whud minna anki d-dar fejn joqoghdu
sabuha lesta mibnija gabilhom, u forsi jhalluha warajhom. Imma nghixu b’dik 1-illuzjoni, li
taghmilna kuntenti b’mod falz, illi ahna ghandna xi haga. U meta nghixu din il-mentalita, li
jien ghandi xi haga u li jien proprjetarju ta’ xi haga, allura 1-‘kejk’ li hawn fir-rahal, fil-belt,
fid-dinja, irridu niggieldu fuqu. Ghax jekk jien ghandi xi haga u inti wkoll ghandek xi haga,
allura ha nidhlu f’kompetizzjoni ta’ min ser ikollu l-iktar.

Xi tfisser tkun fqir fl-ispirtu? Tkun reali, tkun taf tghodd sal-ghaxra. Tkun veru, tiehu hsieb
tieghek innifsek, u tal-bzonnijiet tieghek, imma ma tinsiex lill-ohrajn, lil ta’ madwarek. Ma
tkunx marbut izzejjed ma’ dak li ghandek, ghax dak li ghandek ser jibga’ warajk. Serrah
rasek li ser thallih warajk! Ghandu hajja iktar minnek. Allura ppruvaw irriflettu nagra... meta
jien jidhirli 1i nippossedi xi haga, li ghandi xi haga, ikun qged jigri bil-maqlub: mhux jien
nippossedi, jew jien ghandi, imma jekk jien qed nippossedi dar, id-dar qed tippossedi lili,
insir ilsir taghha. Anki lill-ulied, jekk jien nippossedi lill-ulied, 1-ulied qed jippossedu lili,
insir skjav taghhom. Interessanti l-libertd tal-Vangelu: mela ghandu ragun, Gesl, meta
jghidilna: “Henjin il-fqar fl-ispirtu”, jew ma ghandux ragun? Imma ahna b’xorti hazina tant
dhalna f’din il-girja, 1i kwazi kwazi nsibuha bi tqila biex nohorgu u nibdew nimxu mixja
ingas ikkumplikata, iktar semplici, imma li forsi hija gdida, kuljum hija gdida, differenti. Tant
hi differenti li ser indur ghall-ahhar sentenza, u ghall-ahhar beatitudni, fejn Gesu jghid:
“Henjin intom meta jippersegwitawkom”. Ghaliex? Ghaliex jekk nippruvaw nghixu f’dan I-
istil ta’ Gesn, ser inkunu the odd one out, m’ahniex ser inkunu bhall-bgija, bhall-ohrajn, ghax
l-ohrajn ma jaghmlux hekk, jghixu b’mod differenti. Allura ahna stess ser inhossuna
differenti, ser inhossuna ppersegwitati.

“Henjin I-imnikkta”, jghid Gest, “ghax huma jkunu mfarrga”. Sewwa wkoll! Mela ahna
mmorru nfittxu °1 hawn u ’1 hemm biex ikollna ftit paci tal-qalb, u Gesu jigi jghidlek: Hieni 1-
imnikket! Imma ghal min ged jirreferi Gesu? Min hu l-imnikket tal-Vangelu? Hu dak li



ghandu ghajnejh miftuha fuq id-dinja u mhux fuqu nnifsu biss, u mhux iffukat fuqu nnifsu
biss, imma jinkwieta ghal haddiehor. Jekk ahna nkunu nies ta’ dan it-tip, dejjem ha jkun
hemm xi hadd li ahna ser ninkwetaw ghalih. Tinkwieta ma jfissirx li thalli lilek innifsek tigi
mkaxkar mill-emozzjonijiet, ghaliex ma tkunx tista’ tghinu. Tinkwieta jfisser li inti tahseb
f’min qged ibati, li ahna ma nahsbux fina biss. Intom ippruvaw innutaw ftit x’inhu jigri
bhalissa, f’din is-sitwazzjoni tal-Covid. Ghalfejn il-Covid tibga’ miexja? Hemm soluzzjoni?
Ghax hemm imxija li hija wisq iktar profonda minn dik tal-Covid: illi jien nahseb ghal rasi u
nigi naga’ u nqum minnek. Din hija l-imxija 1-aktar perikoluza. Kieku m’hemmx din l-imxija,
li hi iktar profonda, kieku nimxi fuq il-Beatitudnijiet, kollni konc¢entrazzjoni fuq l-iehor u fuq
l-ohrajn u mhux fuqi nnifsi u fuq il-persuna tieghi, kieku nghidilkom li 1-Covid ma ddumx ma
tiegaf. Imma mhux il-Covid biss... jieqfu hafna iktar problemi fid-dinja u madwarna.

“Henjin ta’ qalbhom helwa”. Min huma dawk ta’ galbhom helwa? Il-Vangelu jghidilna:
“ghax huma jkollhom I-art bhala wirt”. F’Salm 37 ghandna definizzjoni ta’ min hu b’qalbu
helwa. Min hu galbu tajba, jghidilna dan is-salm, ma jehodhiex hafna bi kbira jekk xi hadd
iweggghu b’xi kelma. Ma jrabbix mibeghda f’qalbu jekk xi hadd jehodlu xi haga li mhix
tieghu. Dawn huma sfidi gawwijin ghall-bniedem. Imma forsi din hi t-triq biex ma nkomplux
il-kompetizzjoni u l-aggressivita, li xi kultant immissuha b’idejna, li nisimghu b’widnejna u li
nghixu fil-hajja ta’ kuljum.

“Henjin dawk li huma bil-guh u bil-ghatx tal-gustizzja, ghax huma jkunu mxebbgha”.
Interessanti, ghax Gesl jgabbel il-gustizzja mal-ghatx u l-guh. Din il-gustizzja mhix dik li
nifhmu biha ahna — jien naghtik dagskemm taghtini int, u inti taghtini daqgskemm naghtik jien
— imma hawnhekk qed jitkellem fuq gustizzja aktar profonda. Il-kelma Griega hija
dikaiosune, li tfisser righteousness, tjubija, qdusija. Fi kliem iehor, kif jirraguna Alla, kif
ihobb Alla. Allura henjin dawk li ghandhom I-ghatx u l-guh ghal din il-gustizzja, ghal din 1-
imhabba ta’ Alla fostna I-bnedmin. U jgabbel din ix-xewqa taghna mal-ghatx u 1-guh. Issa
ahna llum ma ghadniex insofru ghatx u guh, imma immaginaw fi zmien Gest, fl-art ta’ Izrael,
fis-sajf, f’dik is-shana, fejn l-ilma ma tantx kien komuni, kien rari. Ghatx u guh ghal din it-
tjubija, u kemm ghandna bzonnha! U forsi ahna wkoll dik inkunu qed infittxu, anki meta
niktbu dik il-karta li semmejna fil-bidu.

“Henjin dawk li jhennu, ghax huma jsibu hniena”. Minflok tahseb ghal rasek, ghandna I-
parabbola tas-Samaritan it-tajjeb, 1i tispjegalna tajjeb min huma dawk li jhennu. Tista’ jew
tahseb ghal rasek kif ghamlu l-qgassis u I-Levita, meta huma u ghaddejjin fit-triq raw lil dak
mixhut mal-art, ferut, kwazi ged imut. Jew nistghu naghmlu bhas-Samaritan: tliet affarijiet,
tliet verbi importanti. ‘Ra’, jghidilna I-Vangelu. Rah, imma halla dik ix-xena tidhol mhux
biss f’ghajnejh, imma ghamlilha l-wisa’ f’mohhu u f’qalbu. Dak is-Samaritan dahal f’qalbu, u
I-Vangelu jghidilna li kellu kompassjoni minnu. Il-kelma hija gawwija hafna, bil-Malti
thassru. Anki ahna u nghiduha, nifhmuha din il-kelma. Imma bil-Grieg il-kelma
esplanchnisthe tfisser li ta’ go fik jitharrek kollu ghal dik il-persuna li inti qed tara batuta. It-
tieni verb: thalli dak li jinzel f’ghajnejk jidhol go fik, fl-istonku tieghek, fil-gewwieni tieghek;
imbaghad x’taghmel? Tmur tghin. Dan ifisser thenn. Kemm tkun isbah u ahjar id-dinja u
kemm inkunu iktar henjin! Forsi ghandu ragun Gest.

“Henjin dawk li huma safja f’qalbhom”. Safja f’qalbhom ma jfissirx li ma jkollniex hsibijiet
hziena u jew tentazzjonijiet fuq is-sess. Mhux hekk ged jghid Gesil. Intom tafu xi jfisser meta
nghidu ‘deheb safi’: deheb imhallat b’xejn, pur. Safi f’qalbek ifisser meta inti taghmel
azzjoni tajba, meta inti ged thobb, ged thobb sempli¢ciment biex thobb u mhux biex tixtri lil xi
hadd, u mhux biex tasal ghal skop iehor. Kemm nghiduha din, anki fil-familja! Jigi r-ragel



jaghmillek kumpliment, imbaghad wara tibda tghid f’qalbek: “Imma dan xi jrid illum?
X’ghandu bzonn illum?”. Jekk ged taghmel kumpliment, ged taghmlu bhala kumpliment,
biex thobb il-persuna, u dagshekk.

U jkompli Gesli: “Henjin dawk li jgibu l-paci, ghax huma jissejhu wlied Alla”. Tigi persuna
fejnek, fuq ix-xoghol, tghidlek: “Ghandi xi nghid mar-ragel, u taf kemm ilu jinkwetani, u
kemm ilna ghaddejjin!”. U int tghidilha: “Int hallih, itilqu. Xi problema jrid ikollok! Itilqu.
B’dagshekk? Illum hadd ma jghid xejn, kulhadd ghandu fil-familja, mhix problema”. Gesu:
“Henjin dawk li jgibu I-pac¢i”. Jien xi kultant, bil-ftit esperjenza li ghandi, nahseb tbati iktar
biex tinfired milli biex tirranga.

Dawn huma I-Beatitudnijiet. L-ahhar wahda diga semmejnieha: “Henjin dawk li huma
ppersegwitati minhabba I-gustizzja”. Gesli ma jweghedniex, Gesu hu veru prattiku, veru
konkret u reali, jaf 1-affarijiet. Jekk nghixu hekk hadd ma hu ha jcapcpilna. Qed jghidilna
Gesii: “Ser tkunu ppersegwitati”, imma forsi dan hu l-hena ta’ veru. Ghax bil-maqlub tar-
reklami, u forsi bil-maqlub ta’ dik il-karta li ahna ktibna, Gesl gatt ma jimmagina paci tal-
galb, hena, minghajr sagrifi¢¢ju. Hija illuzjoni fil-mohh tieghi u tieghek, ta’ kull wiehed u
wahda minna, li ahna nistghu nghixu minghajr sagrificc¢ju. Irridu noqoghdu ftit attenti li ma
nghaddux bla ma nindunaw din il-konvinzjoni zbaljata lil uliedna. Tafu kif? Kull darba li
ahna nippruvaw naqduhom mill-koxxa, mill-ewwel u f’kollox.

[I-Mulej jaghtina li almenu nindunaw li dik il-karta li ktibna fil-bidu mhux dejjem thallilna
rizultati li nixtiequ. Forsi hemm karta ohra, il-karta tal-Beatitudnijiet, li taghtina dak li
geghdin infittxu tassew.



